
CLASS- IX 
LOTHA 

Total marks : 80           Time : 3 hours 

General instructions: 

i) Approximately 15 minutes is allotted to read the question paper and revise the     
            answers. 
ii) The question paper consists of 22 questions. All questions are compulsory. 
iii) Internal choice has been provided in some questions.   
iv) Marks allocated to every question are indicated against it. 
N.B.:Check that all pages of the question paper is complete as indicated on the top left side. 

  CHIRO – A (Ekhao) 
1.  Oküpoe erani elio shi khae zesi engao jiang janlana: 

Nkolo poni motsünga vancho, osi oni na ngaro eboeroro 
tsüka tona eloeroro tsüka to vancho. Tolia onpyayi nongothung na opo ha oyo oni chüi sicho. 
Onpayi na oni poti oli jontacho, tolia oni na oli ji ejon etünga na ocho na sana oni li ji joni tae 
siyicho. 

Hoji tsükona oni na elümoto vonkhyua ethümi zetale, ochia 
nthümchecho. Tsüngon motsünga lo jo oni na oli ji ocho na jonia sana zetav kilato orae na 
owo cheta vantale, opo ha oyo oni na, ‘Ete openro li ka jonthata joni le, Ete openro li ka 
nyanthata nyani le”, to khfüta oro ngochen zae jonta vana hungcho. 

Onpyayi na müngyankhüngo ji na eboeroro jijo opo 
sükyimro jilo tsükthe elani eloeroro ji jo oyo sükyimro lo tsükthe to tssotacho tole oyo 
sükyimro ji jo polarowo ji tsükona eloeroro ji jo elongi sicho osi eboeroro ji jo opo ha oyo oni 
na echüli sosi yitacho. 

Kvüthung onte na echüli oyi jancho sana opo na “Yanlongi ti 
wonrüngke echü likvü jo nte eküm na jo thama sanphiv nmhon ka” to ezocho. Eboeroro ji na 
engophi zesi , müngyana nchümo ji tsükona sanphia woe zele, chümpoe loroe khyingroe jiang 
na okhen denta tssiyanmorita vamo jiang zeta vanle opo na, “Ango, münga ka oki yitav ka” to 
ezocho tole, Ayio oshom shiang zesi a müngyankhüng küma hepi yipvü ka, Apo” to ezocho. 

Kvüthüng müngcho sana oshom jiang na benobensü 
kümkhani, “vü,vü” to khfüta Pyaphita yirae sicho. Tothüng ombo na opo ha oyo oni ethüma 
kyacho osi opo na ombo ekya vonji zoe “hetvü ka to ni ezocho” to phyoa oki sosi oyi otsi 
ohan tsseni hantoksi “olani zhükhüro motsünga jamü ka, hoji pankasanati tso khe” to ezoa 
yitokcho tole ombo na ntio etsso apo na zhükhüro  ji npankav jo otsi ji ti tso to a zochoto to 
emhoka lanphe zele mipok tssocho hoji tsükona ombo na otsi ji elani tssenlani hansi zhükhüro 
ji panka sanati lanphe zele otsi tssoa jo tso si oki yicho.   

 
 Engao shiang janlana: 

(a) Onpyayi li ji jo ochoang na jonicho la?         1 
(b) Ochoang zesi eboeroro ji na müngyankhüngcho la?        1 
(c) Münga jo oshom jiang jo ntio kümkhancho la?           1 

 (d) Eloeroro ji jo kvütolyui elongi sicho la?         1 
(e) Otsi-ohan jiang kvülo na lanphe etsov ezocho la?       1 
(f) Ntio tsükona otsi-ohan jiang mipok kümi sicho la?       1 
(g) Shilo ‘Openro’ to ephyo ji yichak jo ntio la?        1 
(h) Eboeroro ji na kvütolyui echüli wocho la?        1 
(i) Motsü shilo na yitsung esütao jiang yani erana:                 1+1=2 

(i) Emhoka  (ii)  Nkhüpi 

CHIRO – B (Eramo) 
2.  Oküpoe pi elio shiang oni lo motsünga ethungi yitsüng 100-150 harüma na erana: 

a. Yiyenta kako erana: 
Ni shom nchyua ocho na joren taro ojang (HSLC) ji nkyakcho sana hoji thungi Boksani 
(Congratulations) ka je to thanthüng myingthüng ezokata yiyenta motsünga erana.  

     Mekana         6 
b. Motsü erana: 

Oküpoe etsyuchi pi elio ji ephani na yitong theta motsü erana: 
Oyan motsünga lo lijon nchyua vancho – hono hanpvü ji na shona  
honojü – ejüeli kümcho – tajo elüm lona hono – tokhatolia honojü nnjücho. 

 
3.  Oküpoe pi elio shiang oni lo motsünga ethüngi, yitsüng 50 harüma na ethako erana.    

a.  Ntsijanta yilan: 
Ni no Aremo/Apenro, nina tsoyuphen osi esanphen chonchi elio jilo zeyai vantokvü kyon 
ejyueran lia tvü ethev lio ji tsükona ocho na sana tssohung vana tssona to ntsijanta yilan 
motsünga erani yithenkako lo theta erana.  

Mekana            4 
b. Ntsitayi: 

Ni ji Mhonyamo/Mhonyani tssocho. Osi nino nte khaphenki jilo shi Eco Club elio jilo 
eranpvüi ji tssocho. Hoji tsükona plastic shi yakchia ete ezhüethük osi nzontsü 
vanlanyilan lo ekyuv elio ji tsükona shi tsütsa ji  
esani sitav tsükona ekhae nonghori jiang thüngi ntsitayi erana.  

 
CHIRO – C (Yinsanlan) 

4. Janlan pi elio jiang lona elamo ji ethüngi erana: 
 (a) Ombo eli _________ ematha nnli. (Yishen yi khi pyingtoka)      1 
  (i) khatola   (ii) osi 
  (iii) ntiotssole   (iv) küma 
 

(b) Nonghori jiang ________ yanlongi khürita vana. (Zonkayi elamo  
ji khi pyingtoka)           1 

  (i) jiang   (ii) na 
  (iii) onte   (iv) owo 
 
 (c)  Etsüi yina ‘lakh’ to tsao ji kyong (Lotha) yi na jo.        1 
  (i) gongdong to tsala (ii)  kana nzoa to tsala 
  (iii) kana to tsala  (iv) othüng nzoa to tsala 
 
 (d) Ombo na shanlan _________ süloti yicho. (Etsyükayi khi pyingtoka)     1 
  (i) nchyua   (ii)  motsünga 
  (iii) jiang   (iv) ji 
 
 (e)  ________  ninyangta yicho ka. (Reflexive myingthong yitsüng elamo  

ji khi pyingtoka)             1 
  (i) ete ete   (ii) ontebobo 
  (iii) nibobo   (iv) ombobo 
 
5. Ejüngi  elio shiang etsyuchi pi elio jiang ephani na etümtokyi yitsüng khi pyingtoka: 

(a) Kohima jo Nagaland _________ ji.              1 
(Adjective erao tvü theta) 

 (b) India lo zhükhü _________ ji jo Ganges.  
 ( Etsitao etumtok yi khi pyingtoka)           1 

 
6. Shiang echakyi erana:     
 (a) Yukyu shüp            1 
 (b) Tssipyu sophan            1  

7. Ovon tongphi erana:      
 (a) Ombo na kako mmhona eranala. (Yirüo von kumtoka)       1 
 (b) Evüngki evan jiang ombo na vachicho. (Etssoe von kumtoka)      1 

 
8. Yiren shiang engao kümtoka: 
 (a) Eboeroro jiang na okhen dentala.         1 
 (b) Ombo shilo nvan.           1 

 
9. Yiren shiang yintüp kumtoka: 
 (a) Ana shi mmhona ntsia.           1 
 (b) Ombo ejüng ephyoe ka longtsüa.         1 

 
10. Yiren shiang lotha yi na khophia: 

(a)     Let us all rise up.            1 
(b)     The cow eats grass.           1 
(c)     Where are you going?           1 
(d)     The weather is very sunny today.          1 
(e)     What a great story!           1 

CHIRO – D (Eranntolan) 
11. Engao shiang akvülo elamo ji ethungi janlana: 

(a) Lieutenant H.Bigge jo Assam lo oro.         1 
  (i) Deputy Commissioner tssoa vancho 
  (ii) Assistant Political Agent tssoa vancho 

(iii) British roza tssoa vancho      
(iv) Shishokhophi ji zeyata vancho 

 
 (b) Era loroe to ephyo shi jo.               1 
  (i) Ohüm oli lo nwoe jiang tsala 
  (ii) Era phyona to phyonroe sio jiang tsala 

(iii) Hapoe nchiwo na evan jiang tsala 
(iv) Opyon ori mmhom si kyon elhingo ntia nntsi na kichüngi  

na tai evan jiang tsala  
 

 (c)  Retsoreyu- khontarota ji jo.           1 
  (i) Nkümshon nmhomo ji yakchia chiyiala 

(ii)  Yulanhanlan nmhomo ji yakchia chiyiala 
(iii) Hümjonlijon nmhomoji yakchia chiyiala 

  (iv) Tsükaranka meta jiang yakchia chiyiala 
  
 (d) ‘Ete oren shilo jo ntio kvüto etsso sana, sümro khyingro vüjavü  

na…’ shilo ‘vüjavü’ ji yichak jo.            1 
  (i) Ntsinran    (ii)  Yantsae 
  (iii) Osüm khyingroe  (iv) Shishoe 

 
 (e) ‘Ayako to ntssoi la’ to ephyo yichak jo.             1 
  (i) Elhi tssona tsso ji    

(ii) Elhi ryupaka tsso ji 
  (iii) Elhi tssoathung mmok nchancheo ji    

(iv) Elhi na sangtsünglia nnpvüchopvürio ji 
 
Oküpoe engao shiang yitsüng 20-25 harüma na janlana: 

12. Nrio phyulili ji jo ntio man tssocho la? Osi ocho thüngi tongtacho la?          1+1=2 
 

13.  Ntio tsükona ete meta lo etsoyu ji pvülyua nchiyia la?          2 

14. Nkolo ete kyong tona osüm to ntio lankawoe na shenta kota rotacho la?  
Osi kyong tona osüm to yuta lo tsütsailan jiang kvüto esüa tongtacho la?          1+1=2 
            

15.  Khyingroe ji na kvütolyui Lijao ki chiwocho la? Osi ombo na ntio hungcho la?         1+1=2 
                  

16. Pvürironsi shi ji ntio yuta lo osi ntio tsükona ethümphitala?            2 
 

17. Ntio tsükona Tiyi enung ji aphoarang ntia nrao meta likying kumi sichola?     2 
          
Oküpoe engao shiang yitsüng 40-50 harüma na janlana: 

18.a. A motsü oyan na a lungthav a phanta la hoji tsükona ni na a nzansi kvülo  
sana a nphotoka osi a shanjoa, tona a na ha ntio sana ni chokao tvü  
mmha ni pivka.      
(i) Nrio na lipvüso ji kvülo mphotocho la osi mphotokcho sülo Nrio na ntio elhi 

tssocho la?                      1+1=2 
(ii) Kvülo na Nrio na mmha ji khichola? Mmha ji jo ntio tssocho la?         1+1=2 

Mekana 
b.  Nkolo ete kyong jipo jiang elhi opvü jo ntio la? Onte etsoyü opvü jo ntio  

tssocho la? Ete pyintsümotsui jiang ohümoli na chiyio etsoyü jiang  
erana.                        (1+1+2=4)  
 

19. Khenzhü shi eroroa erana: 
 “Eng na jopha jana thung yamo khyingroe mmyantae sümro khyingroe vüjao jo, sümro 

khyingroe khonpen jo nzyulo pofü jü tz üa to hoho dena phanlanchi yia.”     4 
 
Oküpoe engao shiang yitsüng 60-90 harüma na janlana: 

20.a.  Nina rarüngkhe…Apo na ni ezo ji esüa nntssocho jo Apo na rumi ni tsov ka. 
 (i) Shilo nsanpvüi ji jo ocho la?          1 
 (ii) ‘Apo’ to ephyo ji jo ocho la?          1 
 (iii) Ntio sükying lo nsanpvü ji na shi phyocho la?        2 
 (iv) Yiren shijo ocho thungi ezocho la?         1 

Mekana  
      b. Era loroe ji jo kvüto tsacho la? Ntio tsükona Tssontsotsü na hoji soa vanhungcho la? 

Tssontsotsü na era loroe ji enga thung loroe ji opoang na kvüto ombo ezocho la? (1+2+2=5) 
 

21. Chungiyi ‘Süpen Thera’ ji yintssen ji erana.         5 
 

22.a.  Chungiyi ‘Ronsi Etsa’ khenro eranpvüi jina liri jiang pono ronsi roa ritokvü osi elhilan 
jiang tssotokvü tsükona ronsi ji eshi-enio tssocho.  
(i) Khenro shilo Ronsi ji jo ochoang ronsi tssotokcho la?       1 
(ii) Ronsi ji ntio lo zatokvü phyocho la?         1

 (iii) Otsok jiang kvütoli hansi ntio tssov to phyochola?          1+1=2 
(iv) Ntio shona toti otsok jiang eshomvü phyochola?        1

     Mekana          
      b. ‘Onkhümoe loroe retacho’ chungiyi jilo okhen engoe jina ocho oni eloe soa vantav 

phyotacho la osi ocho na opyon mmhom, piposumo mmhom ehamo ji kokai khicho la? 
Ntio tsükona loroe jiang ntongtachecho la? Khensoe jina ombo shom ji thungi kvüto 
jancho/ezocho la?                     (2+1+2=5) 
           

     ********************** 


